
					இப்பக்கம் மெய்ப்பு பார்க்கப்படவில்லை
திருநாவுக்கரசு நாயனார் புராணம் 157
ஞான சம்பந்த மூர்த்தி நாயனாருக்கும். தம்: அசை நிலை. நாவுக்கரசருக்கும்-திருநாவுக்கரசு நாயனாருக்கும். கையில்தம்முடைய திருக்கரங்களில்; ஒருமை பன்மை மயக்கம். உானும்-மான் குட்டியையும். மழுவும்-மழுவாயுதத்தையும். உடன்-சேர்ந்த, காண-தரிசிக்குமாறு. க்:சந்தி. கனவில். அந்த இரண்டு நாயன்மார்களும் துயிலும் போது கண்ட சொப்பனத்தில், எழுந்தருளி-எழுந்தருளி வந்து. ச்:சந்தி, செய்ய-சிவந்த, சடையார்-சடாபாரத்தைத் தம்முடைய தலையின் மேற் பெற்றவராகிய, திருவிழிமிழலை-திருவீழி மிழலையை உடையார்-தாம் திருக்கோயில் கொண்டு எழுந் தருளியிருக்கும் இடமாகப் பெற்றவராகிய விழி நாதர். அருள் செய்வார்-பின் வருமாறு திருவாய் மலர்ந்தருளிச் செய்பவரானார்.
அடுத்து வரும் 257-ஆம் கவியின் உள்ளுறை வருமாறு;
இந்தப் பஞ்சகாலத்தினுடைய நிலைமையினால் உங்க ருடைய உள்ளங்களில் வாட்டத்தை அடையாமல் இருப்பீர் கள் என்றாலும் பொருந்துமாறு இரண்டு நாயன்மார்களா கிய உங்களை வணங்குபவர்களாகிய மக்களுக்கு நீங்கள் வழங்குமாறு யாம் வழங்குகின்றோம்' எனத் தம்முடைய திருக்கோலத்தை அந்த இரண்டு நாயன்மார்களும் தரிசிக்கு மாறு அவர்களுடைய கனவில் எழுந்தருளி அமையும் பெரு மையைப் பெற்ற திருஞான சம்பந்த மூர்த்தி நாயனார் திருநாவுக்கரசு நாயனார் ஆகிய அந்த இரண்டு நாயன் மார்களுக்கும் இந்த உலகத்தில் வாழும் மக்கள் யாவரும் தெரிந்து கொள்ளுமாறு திருவிழிமிழலையில் உள்ள திருக் கோயிலில் எழுந்தருளியிருக்கும் தலைவராகிய விழிநாதர் படிக்காசுகளை வைத்தருளினார். பாடல் வருமாறு:
. காலநிலைமை யால் உங்கள்
கருத்தில் வாட்டம் உlர்.எனினும் ஏல உம்மை வழிபடுவார்க்
களிக்க அளிக்கின்றோம். என்று

		 இப்பக்கம் கடைசியாக 9 ஆகத்து 2018, 16:04 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

